CONTEXTO

Situacién

O monte de Toca encoéntrase
ao pé da Serra do Iribio, ao su-
roeste da provincia de Lugo,
na aldea de Toca, parroquia de
Renche, parte central do Con-
cello de Samos. A parte norte
do monte chega até o macizo
do Serroén, lindando co rego de
Nande, que nace no Alto de To-
rrentes, a 1382 m de altitude, e
acaba por confluir co rio Sarria.
A parte sur estd formada por
unha gran lomba e delimitada
polos regos do Castelo e de
Gorgolo, que soben até o Alto
do Fial. O lugar de Toca estd
situado a 8 km da cabeceira
municipal de Samos, a 20 km
da vila de Sarria e a 50 km da
cidade de Lugo.

Ringueiro logo do grande lume de 2017

Sintese histdrica

Toca forma parte da parro-
quia de Renche, antiga fre-
guesia anexa a San Cristovo
do Real. En 1626, o monte de
Toca aparece vinculado ¢
Casa Grande de Lusio, que llo
dd en foro & vecifianza a cam-
bio de 40 ferrados de centeo
pagados polo mes de setem-
bro. O acordo foral é redimido
en 1919, ainda que o Estado
non respectou a propiedade
vecifial. En 1945 rubricou un
consorcio que usurpaba a
xestion dos montes, incluin-
doos xunto cos doutros luga-
res. A vecifianza inicia unha
demanda contra o Estado
para recuperar os seus bens,
ddandolles a razon o xulgado
de Lugo en 1965 e a Audien-

cia Territorial da Corufa tres
anos despois. En abril de 1975
as vecifias e vecifios das oito
casas de Toca solicitan a cla-
sificacion do monte como ve-
cifial en man comun, o que se
acada en maio do ano seguin-
te. Posteriormente, en 2017,
a grande onda de incendios
que asolaga a parte oriental
da Galiza afecta tamén a este
monte, ao virse estendendo o
lume desde a Serra do Iribio.
A comunidade traballa desde
entdn na restauracion ambien-
tal do monte e na recupera-
cién do bosque autdctono, ao
tempo que fomenta a creacion
de pradeiras que actuen como
cortalumes verdes.

Carballeira de Torrentes

VALORES DE
CONSERVACION

O monte de Toca encoéntrase
dentro da Rede Natura 2000,
ao pé da Serra do Iribio, dentro
da Zona de Especial Conserva-
cion (ZEC) Os Ancares-O Cou-
rel. Estd dentro da zonificacion
da Reserva da Biosfera Ribeira
Sacra e Serra do Iribio e Courel
e forma parte da Grande Area
Paisaxistica Serras Orientais,
que configura unha superficie
de algo madis de 249 000 ha e
na que se incluen as principais
estribaciéns montafiosas do
leste da Galiza. A comunidade
de Toca vén desenvolvendo
unha xestién activa para a res-
tauracion e conservacion dos
valores ambientais do seu te-
rritorio, sendo galardoada en
2024 coa Medalla de Prata da
Cruz Vermella polo seu traba-
llo na restauracion do monte
e na promocioén da resiliencia
ambiental.

Entre os hdbitats presentes no
monte encéntranse os bos-
ques de ribeira (91E0%), funda-
mentalmente nas marxes do
rio Castelo, e as carballeiras
(9230), sendo as maiores as da
Devesa de Toca e a das Gan-
darelas. Tamén hai formaciéns

notdbeis de rochedos siliceos
(8220) no Alto do Serroén. Toca
encontrase na zona de expan-
sion do oso pardo cantdbrico
(Ursus arctos), especie decla-
rada como “en perigo de ex-
tinciéon” na nosa comunidade.
Entre as aves, destaca a pre-
senza na época reprodutora
de tartarafia cincenta (Circus
pygargus), especie ameazada
e cun declive acusado, aguia
calzada (Hieraaetus penna-
tus), falcén peregrino (Falco
peregrinus) e choia de bico
vermello (Pyrrhocorax phyr-
rhocorax). Esta Ultima espe-
cie presenta unha importante
colonia de cria e invernada no
monte, na zona das Gralleiras,
cuxo nome fai alusién, pre-
cisamente, & sua presenza.
Destaca tameén a presenza no
inverno do millafre real (Mil-
vus milvus), que desde haiuns
anos é habitual como inver-
nante nesta zona. O mosaico
conformado polas zonas de
pasto, o mato e os bosques
& aproveitado por unha gran
cantidade de fauna, destacan-
do a presenza de aves de es-
pazos abertos como a laverca
(Alauda arvensis), o paspallds
(Coturnix coturnix), a perdiz
rubia (Alectoris rufa), o pican-

zo vermello (Lanius collurio)
e mesmo a pica alpina (An-
thus spinoleta) nas zonas
mais altas. Tamén é frecuente
nos pasteiros a rata toupeira
(Arvicola terrestris) que nos
momentos de explosion de-
mografica convértese nunha
presa fundamental para car-
nivoros pouco frecuentes nou-
tras partes da Galiza como o
gato bravo (Felis silvestris) e
o armifio (Mustela erminea).

En canto ao patrimonio, desta-
can o petroglifo da Pena das
Cazoletas, no Serrén, e a ma-
moa (madorra) da Serra de

Toca, situada no Chao da Ser-
ra. A madorra de Fial, situada
no limite entre os montes de
Toca e San Cristovo de Léuza-
ra, resultou destruida durante
as obras de construcion dos
accesos do Parque Edlico do
Oribio. Tamén existen varias
alvarizas diseminadas polo
monte. Estas construcions cir-
culares de pedra tifian a fun-
cion de protexer os colmeares
ou abellarizas do ataque dos
0so0s, evidenciando a antiga
coexistencia de osos e huma-
nos neste territorio.

Choias (Pyrrhocorax pyrrhocorax), con zonas de cria nas partes escarpadas




Plantacion de castifieiros por baixo de Ferrado (foto Cruz Vermella)

BOAS PRACTICAS

Medidas para favorecer as
poboacidns de oso pardo

En 2020, a comunidade asinou
un convenio de colaboracion
coa Fundacién Oso Pardo, a
través da xestidn da Asociacion
Galega de Custodia do Territo-
rio, para o desenvolvemento de
accions dentro do proxecto Life
Oso Courel. O obxectivo xeral
deste proxecto é favorecer a
viabilidade a longo prazo da po-
boacion cantdbrica de oso par-
do promovendo a sua expansion
cara ao suroccidente e o seu
asentamento permanenente na
Serra do Courel. Tamén busca
favorer a convivencia entre os
0s0s e as actividades humanas.
Logo de terse detectado a pre-
senza esporddica do oso pardo
no territorio, realizouse unha
plantacién de 8 ha con arbora-
do autdctono, predominante-
mente cerdeiras, nas paraxes de
Torrentes, Gandarela, A Devesa,
Currelos, As Valifias e Ringueiro.
Esta accion procura mellorar os
hdabitats que poden facilitar a
presenza dos 0sos.

Acordo de custodia do territorio

En 2022, a comunidade asinou
un acordo de custodia do territo-
rio coa Cruz Vermella de Lugo. O
obxectivo do acordo, enmarcado
dentro do proxecto +CO(mpensa),,
€ impulsar unha iniciativa de refo-
restacion no monte compensando
deste xeito as suas emisidons de
CO,. O proxecto permitiu plantar
carballos, bidueiros, cerdeiras, tei-
xos e faias nas paraxes de Torren-
tes, Ringueiro e Pinido, afectadas
por un grande incendio en outu-
bro de 2017. O acordo establece o
compromiso de Cruz Vermella de
restaurar esas 8 ha e encargarse
do mantemento da drea de actua-
cion durante 30 anos.

Defensa do territorio fronte a
proxectos destrutivos

A comunidade de Toca foi un
axente activo na proteccion da
Serra do Iribio fronte a proxec-
tos destrutivos. En 2019 interpuxo
denuncia fronte & promotora do
Parque Edlico Oribio, que abriu
ilegalmente viais de acceso a tra-
vés do territorio vecifial, causan-
do importantes danos en terreos
de alto valor ecoldxico e destruin-

do a mdmoa do Fial. Nunha
sentenza de 2020 declarou-
se a nulidade da autorizacion
do parque edlico e deuse por
caducada a Declaraciéon de
Impacto Ambiental que fora
outorgada en 2005.

Anos antes, a comunidade
interpuxera unha demanda

xudicial contra unha empre-
sa louseira que operaba nas
proximidades do seu monte
e que, logo do colapso dun-
ha escombreira que tivo lugar
en 2006, invadiu con residuos
mineiros o leito do rio Caste-
lo, destruindo varios muifios e
afectando o ecosistema fluvial.

Rexeneracion de bidueiros desde o rego de Gorgolo

Reintroducién de gandaria
en extensivo

A tradicion gandeira existe no
monte de Toca deste tempos
inmemoriais, mais pérdese na
década de 1970 pola forte emi-
gracion no territorio. En 1991, a
comunidade decide recuperar
zonas de pradeira, introducindo
inicialmente unhas 100 cabezas
de gando ovino e posteriormen-
te tamén caprino. Escollense en
ambos casos razas autdéctonas
galegas por ser as mellor adap-
tadas ao terreo e aos obxectivos
da comunidade: que o gando se
poida manter exclusivamente
CO pasto e coa vexetacion ar-
bustiva propia do monte; e que
facilite o control da biomasa e
0s riscos asociados cos incen-
dios forestais.

O gando ¢ xestionado en ex-
tensivo nunha superficie de 45
ha en réxime de propiedade
comunitaria até 2007, cando
se decide arrendar o raba-
Ao. En 2007 tamén se realizou
unha experiencia coa Escola
Politécnica Superior da USC
para estudar o efecto da car-
ga gandeira de porco celta
en masas de carballeira. Na
actualidade (2025), o rabafio
conta con aproximadamen-
te 350 cabezas (unhas 200
ovellas e 150 cabras). Os ani-
mais estdn en todo momento
acompafiados de catro mas-
tins e recdllense polas noites
para previr os ataques de
lobo.

Vista desde o Alto de Torrentes co rego de Nande no fondo do vall



https://documentacionmontegalego.xunta.gal/gl/documentos/carpeta-ficha-do-monte-vecinal-en-man-comun
https://documentacionmontegalego.xunta.gal/gl/documentos/carpeta-ficha-do-monte-vecinal-en-man-comun
https://secforestales.org/publicaciones/index.php/cuadernos_secf/article/view/10164/10068

CAPRIf-CC

GALIZA MORTE OF PORTUGAL

Financiado por:

' . | Plan de Recuperacién, Financiado por . \
B 6;? o Transformacién la Unién Europea
Fundacion Blodiversidad * ‘ y Res'"enCIa NextGenerationEU CAple-cg

O proxecto CAPRIF-CC conta co apoio da Fundacién Biodiversidad do Ministerio para la Transicion Ecolégica y el Reto Demogrdfico
(MITECQ) no marco do Plan de Recuperacidn, Transformaciéon y Resiliencia (PRTR), financiado pola Unién Europea - NextGenerativoEU.

